
DA LINARD CANDREIA

che ti carreschas cugl auto

dad A tochen B, lu enconu-
schas al final per ordinari tontas
persunas sco alla partenza.
Gnanc la natira sas propi guder,
ti eis halt memia sperts e stos se-
concentrar.

lar, era ils trens ein memia

svelts, la «vitesse du bon-
heur», la sveltezia dalla ventira,
ei circa sis kilometers I'ura.
Quei stat scret en in cudisch che
propona excursiuns el bi cantun
dil Giura. In filosof hagi schi-
zun pretendiu ch’il plaid «Ge-
danken» derivi da «gehen und
denken».

eu concedel ei publicamein:

Sundel quasi inamuraus en
nos trens. Dapi che nossa fami-
glia ha vendiu igl auto, havein
nus I'impressiun dad esser pli

lucs e quiets, nus gudin ils via-
dis cheu ed egl exteriur el tren:
discuorer, leger, observar, giugar
a hartas ed aunc bia auter. E
sch’il viadi daventa propi lungu-
rus, lu schuen el Bistro, nessun
problema.

Nossa garascha ei dapi dus

onns stanza da giugs, de-
posit da velos ed atelier en ina.
Vid ina preit ha la mattatscha
pli gronda scret cun rida e gron-
das lettras: «Lass der Phantasie
freien Lauf>.

| pli tard ussa vegn forsa zatgi

a dir: «Quei ei gie verds, alter-
nativsh Esser verds ei nuotzun
ina zanur, el temps dad oz cun
nos tschuffergnems d’aria exor-
bitants schizun salonfihig. Mo
spitgei, ellas proximas elecziuns
pil cussegl naziunal vegnan ils
verds a far furora! Ils buns resul-
tats sin camp cantunal ein em-
permettents. Ed el cantun Basi-
lea campagna han ils verds dapi
las davosas elecziuns endisch
sezs el parlament a Liestal, tons
sco la pcd...

er mei ei il far diever da
mieds publics era cumbinau

La biala sentupada egl ICN Basilea-Genevra

cul regl da sentupadas ed ord
vesta d’in autur, che ni sa ni less
mo inventar las sias historiettas
a casa el biro, ein trens loghens
da surpresa, loghens che furne-
schan tematicas. Las mias histo-
riettas neschan aschia per la
gronda part el tren. Quella che
jeu proponel oz vi jeu titular
cun «Atmosfera hilarica egl

ICN»:

a matta sesa visavi mei egl

ICN Basilea—Genevra. Ella
ha breigia da furar cun la save-
tscha da plastic ella tomata. Nus
stuein omisdus surrir e vegnin
zacu en discuors. Egl ICN Basi-
lea—Laufen en direcziun da Ge-
nevra vegn tschintschau bia
franzos. Era nus sedecidin intui-
tivamein da sesurvir dil lungatg
dils velschs. Mo tuttenina du-
ront nossa paterlada tscher-
chein cun in tec breigia in’ex-
pressiun adattada e nus savein

buca pli zuppar vi ch’ei mass
schon pli tgunsch cul tudestg.
Cuort avon la fermada a Laufen,
nua che jeu stos/astgel sortir,
damonda mia partenaria da dis-
cussiun:

«Sie sind aber au net vu dera
Gegend?»

«Bin Biindner.»

«Au 1 bin Biindnerin, vu Sa-
louf.»

«A Salouf vaia antschet a dar
scolal»

L’atmosfera daventa hilarica,
nus havein danovamein

il gaudi ed entschiet ha ei per-
via d’ina savetscha da plastic
ed ina tomata. La conversa-
ziun romontscha cuoza deplo-
rablamein mo paucas minu-
tas entochen che ’annunzia-
dra cloma: «Nichster Halt,
Laufen. Prochain arrét
Laufon.»

DA LUCAS DEPLAZES / ANR

M La gronda sala dil KKL a Lucerna ei
stada fullanada la dumengia cun
amitgs e fauturs dalla claustra ed ad-
miraturs dalla Compagnia Rossini.
Per gronda part glieud dalla Bassa,
anteriurs scolars ed admiraturs dal-
la claustra, denton era biars da leu-
si, ch’ein buca senuspi dil viadi a Lu-
cerna. Sper las grondiusas presta-
ziuns dalla Compagnia Rossini han
era las producziuns da Swiss Army
Concert Band e dils Swiss Army
Strings impressiunau ed incantau il
publicum a Lucerna. Sut il tetel «Nos-
sa contribuziun per la renovaziun dal-
la claustra» ha il Club Rotary da Flem-
Laax organisau in concert da benefi-
cenza en favur dalla Claustra da Mu-
stér che sto vegnir restaurada ils pro-
xims onns. Per gidar da mantener la
claustra — sco segn caracteristic, simbol
cultural-religius e liug da scolaziun dal-
la cuntrada — han cantadurs e musicists
renunziau a scadina gascha.

Lavertura dil concert cun il Psalm

claustra, Daniel Schénbéchler, il schec ella summa da 80 000 francs ed ina litografia

Solidaritad cun la claustra

In eveniment musical unic el KKL

Sper las grondiusas prestaziuns dalla Compagnia Rossini han era las producziuns da Swiss Army Concert Band e dils Swiss Army Strings impressiunau ed incantau il pu-

blicum a Lucerna.

digl artist Rudolf Mirer en favur dalla renovaziun dalla claustra.

svizzer d’Alberich Zwyssig, presentaus
digl entir ensembel silla vasta tribuna
dil Center da cultura e conferenza,
KKL, a Lucerna, ha creau la vera at-
mosfera per las prestaziuns ch’ein lu su-
andadas. Cun il «Marsch Grischun» ed
«A Trun sut igl ischi» ha igl ensemble
era rendiu omagi alla stretga patria.

Il viadi musical ha accumpignau igl
auditori tras diversas ovras ord la mu-
sica classica e moderna, per part arran-
schadas dil maestro dalla Compagnia
Rossini, Armin Caduff. Quei renomau
ensemble musical — quella ga cun in
quartet da dunnas en rassas liungas viv-
cotschnas — ha impressiunau il publi-
cum e survegniu il meritau applaus. Il
publicum ha saviu guder renomadas
ovras da Rossini, Puccini, Chopin,
Mendelssohn, Verdi e Beethoven. In
applaus special han retschiert las soli-
stas ed ils solists: Maria Catrina, Armin
e Flurin Caduff, Cornelia Cathomen,
Anica Defuns, Xenia Halon ed Iva Klei-
nova.

La Swiss Army Concert Band ed ils
Swiss Army Strings sut la bitgetta da
maior Christoph Walter han perschua-

diu cun lur prestaziuns sin ault nivel
musical. Cun lur precisiun e variaziun
ha quella formaziun cun 70 instru-
mentalists tschaffau ed incantau il pu-
blicum e raccoltau pliras gadas in ferm
applaus duront lur producziuns. Igl
orchester ei da casa ella sparta dalla
musica da divertiment, dalla musica
classica e dalla musica moderna. Ense-
men cun la Compagnia Rossini ein els
stai igl onn 2006 sin turnea el Gri-
schun.

Engraziament

Jiirg Schmid, il menader ed animatur
dil concert da beneficenza, ha astgau
surdar quella sera agl avat dalla clau-
stra, Daniel Schonbichler, il schec ella
summa da 80 000 francs ed ina litogra-
fia digl artist Rudolf Mirer en favur dal-
la renovaziun dalla claustra. Avat Da-
niel Schénbichler ha remess in cordial
e profund Dieus paghi a tuts presents
ed als sponsurs pil sustegn finanzial en
favur dalla claustra che hagi basegns
d’ina renovaziun. Era la scola regiuna-
la alpina dalla claustra sappi buca sur-
viver senza igl agid surregiunal.

FOTOS MAD

Al grond final — cun il «Buna notg,
dorma bein» ha il publicum engraziau
cun ina liunga ed accentuada ovaziun
sin peis per quei imposant ed excellent
concert en favur d’ina buna ovra.

Reacziuns

LAgentura da novitads rumantscha
(anr) ha rimnau enzacontas reacziuns
spontanas ord il publicum: Excellent,
imposant, fantastic ein stadas las notas
ord il miez dils auditurs. Per auters ei
quei stau in eveniment impressiunont
e nunemblideivel.

Armin Caduff, il directur dalla
Compagnia Rossini, ha confirmau,
chei segi iu musicalmein grondius e
constatau ch’ei segi stau emperneivel
da cantar ensemen cun quei ferm or-
chester che hagi era purtau igl ensem-
ble. Il program seigi gartegiaus cun
quella mischeida da musica d’opera,
musica classica e musica da diverti-
ment. «Cantar il Psalm svizzer en ro-
montsch en ina tala sala fullanada ei era
per nus enzatgel tut aparti, enzatgel
che catscha las larmas», ha il maesto
manegiau tut commuentaus.



